
Árið 1996, mánudaginn 10. júní hófst fundur í hreppsnefnd að Njarðarbraut 14.  Eftirtaldir sátu fundinn;  Sigríður Hrönn Elíasdóttir, Salbjörg Þorbergsdóttir, Salvar Baldursson, Heiðar Guðbrandsson, Sigurjón Samúelsson og Ágúst Kr. Björnsson sveitarstjóri.





Gerð var tillaga um að Salvar Baldursson ritaði fundinn og voru enginn mótmæli við því.

Kynning á gjöf frá Skógrækt ríkisins og Skeljungi hf., Arnlín Óladóttir.


Til stóð að Arlín Óladóttir kæmi á fundinn og kynnti þetta mál, en hún náði ekki þar sem bíll hennar bilaði.   Ágúst Kr. gerði grein fyrir skógræktargjöf sem barst í janúar 1995 frá Skógrækt ríkisins og Skeljungi hf.


Erindi frá eigendum flytjanlegra húsa.


Oddviti vakti athygli á því að hugsanlega væri hún vanhæfi við umræði þessa liðar.   Oddviti gerði grein fyrir áliti Félagsmálaráðuneytisins, en hún kannaði það staklega fyrir fundinn.  Það er mat Sessilíu Árnadóttur að þar sem um er að ræða ákvörðun er varðar tiltekinn hóp fólks en ekki einstakan einstakling og er almenn fyrir hópinn þá sé ekki um vanhæfi að ræða hjá kjörnum sveitarstjórnarmönnum þar sem það gæti haft í för með sér að sveitarstjórn verði óstarfhæf í minni sveitarfélögum.


Heiðar Guðbrandsson óskar bókunar á því að hann áskilur sér rétt til að leita úrskurðar hjá Félagsmálaráðuneytinu vegna vanhæfni.





Ágúst Kr. gerði grein fyrir forsögu þessa máls, en um nokkurn tíma hefur verið unnið að málefnum eigenda flytjanlegra húsa.  





Hreppsnefnd samþykkir samhljóða að hafna því sem fram kemur í erindi eigenda að þeir haldi eignarhaldi húsanna. Hreppsnefnd er sammála um að eigendur þessara húsa fái bætur sem mið við endurstofnsverð húsanna 1.12.1995.  Sveitastjóra verði falið að kanna leiðir til fjármögnunar. 


Erindi frá Steini Kjartanssyni og Helenu Hjaltadóttur vegna Holtagötu 7.


Hreppsnefnd telur ekki ásættanlegt að heimila landnotkun utan lóða með þeim hætti sem um er beðið.  Hreppsnefnd óskar eftir að sveitarstjóri kanni hvort garður á öðrum stað henti málshefjendum.


Erindi  Karls Georgs Guðmundssonar.


Hreppsnefnd er sammála um að húsi fyrir Karls Georgs verði komið fyrir á reit við Vallargötu sem ætluð er fyrir vallarhús.  Sveitarstjóra falið að kanna með hliðsjón af skilulagslögum, hvort hægt sé að úthluta honum lóðinni.   Heiðar óskar eftir að sú afstaða hans verði bókuð að ekki sé hægt að úthluta þessari lóð.   Oddviti óskar eftir að kannað verði hvort hægt er að úthluta lóðinni með kvöðum og að sveitarfélagið hafi forkaupsrétt af húsinu.


Breyting á skipulagi Hlíðargötu.


Sveitarstjóri kynnti tillögu sem liggur fyrir að breytingu skipulags við Hlíðargötu þ.e. byggingarskilmálum breytt úr ÍB4 í ÍB1 og gatan hækkuð um 30 sm.   Hreppsnefnd samþykkir að breyta skipulagi á þennan hátt og lýsir ánægju með tillögu arkitektsins.  Hreppsnefnd ákveður að heimila úthlutun lóðanna strax skv. þessari breytingu. 


Samningur vegna mismunabóta.


Hreppsnefnd er sammála að leitað verði samninga um að forræði rústa færist í hendur sveitarfélagsins, og að það verði gert samhliða útgreiðslu mismunabóta.


Þorpsgirðing.


Tilboð í girðingu voru opnuð 6. júní.   Eftirfarandi tilboð bárust;





	Guðmundur Halldórsson og fleiri 	5.512.600.-


	Rafmagnsverkstæði Birgis		4.272.000.-


	Girðingarverk 			2.676.408.-


	Kostnaðaráætlun 			2.500.000.-





Hreppsnefnd felur sveitarstjóra að ganga að lægsta tilboði.    


Hreppsnefnd telur að eðlilegast sé að reiðleið frá Eyrardalstorfu liggi yfir 	Árdal og út um hlið á vatnsveituvegi.  Hreppsnefnd bendir á að nauðsynlegt er að bæta við aksturshliði á afleggjar upp úr Eyrardalstorfu.


Sveitarstjóra falið að hefja viðræður við landeigendur, og reynt verði að hafa ræktanleg tún utan þorpsgirðingar.


			


Breyting á skipulagi við Holtagötu 2.


Hreppsnefnd heimilar að breyta lóðarnotkun úr ÍB1 í ÍB2 og að þarna verði starfsmannabústaður - heimavist.


Fundir nefnda.


Fundur fræðslu- og æskulýðsnefndar dags. 6. júní 1996. 


Varðandi 4. lið samþykkir hreppsnefnd skipan vinnuóps á þann hátt sem skólanefnd gerir ráð fyrir.  


Varðandi 7. lið samþykkir hreppsnefnd hann en vísar fjármögnun til endurskoðunar fjárhagsáætlunar.  Að öðru leyti er fundagerð samþykkt.





Fundir umhverfis og bygginganefndar dags. 30. maí, og 6.júní.


Fundagerðin lögð fram.   Varðandi umfjöllun um lið 2 í fundagerðinni var heimilað að hækka efstu hæðarlínu plötu um 30 sm. Að öðru leyti er fundagerðinn lögð fram og samþykkt.


Byggingstarfsmannahúss og heimarvista við Holtagötu 2.


Hreppsnefnd heimilar sveitarstjóra hefja byggingu hússin en kostnaðaráætlun er 20-21 millj. kr.  Gæta skal að hreinlætisaðstöðu í heimavist og tengingu á milli hæða.


Ósk um leyfi til efnistöku.


Hreppsnefnd samþykkir efnistöku á þessum stað í samræmi við umsókn.  Gengið verði frá landi þannig að mold verði ekið í sárið, það sléttað og sáð í.   Frágtangi verði lokið eigi síðar en í júní 1997.   


Samningar og endurlán vegna greiðslumarks.


Hér véku Salvar Baldursson og Sigurjón Samúelsson af fundi og vöktu athygli á hugsanlegu vanhæfi sínu.


Hreppsnefnd felur sveitarstjóra að ganga frá kaupum á greiðslumarki sem hér er kynnt  með þeim fyrirvara að Byggðastofnun samþykki lánveitingu.  Jafnframt heimilað að kaupa 3.000 l. mjólkur. 


Hreppsnefnd heimilar sveitarstjóra að endurselja greiðslumark samanber framlagðan lista og ganga frá lánasamningum við kaupendur á sömu kjörum og verða á láni Byggðastofnunnar.  Jafnframt er heimilað að ráðstafa all að 3.7 milljónum kr. til að styrkja kaup á greiðslumarki og það tekið af því fjármagni sem var á bankabók þegar  dreifbýlishreppar sameinuðust Súðavíkurhreppi.    Greiðslumark verði selt út á 10.500 kr ærgildi, en Súðavíkurhreppur beri kostnað af mismuni á innkaups- og endursöluverði.    Ákvæði verði í samningum um að greiðslumark renni aftur til Súðavíkurhrepps verði hann seldur áður en greiðslu hans lýkur.  Við frágang samninga verði hagsmuna hreppsins gætt. 


Tillagan samþykkt samhljóða.





Starfsmannamál.


Oddviti gerði grein fyrir samningi við sveitarstjóra.  Samningurinn samþykktur samhljóða, en Heiðar gerði grein fyrir atkvæði sínu á þann hátt að hann er mótfallinn greiðslu biðlauna.


Kannað verði hvort ástæða er til að endurskoða samþykkt um  sveitarstjóra í Súðavíkurhrepp nr.201.  








Fundargerðin upplesin og samþykkt.


Fundi slitið kl. 21.25

